
Dompna, sai dizon de mest nos
Que, pois que dompna vol amar
Egalmen deu son drut onrar
Pois egalmen son amoros;

Fin ioi me don alegranssa,
Per qu’eu chan plus gaiamen,
E no m’o teing a pensanssa,
Ni a negun penssamen,
Car sai que son a mon dan

E lor mals diz non m’esglaia:
Anz en son dos tanz plus gaia.

A chanter m’er de so qu’ieu non volria,
Tant me rancur de lui cui sui amia,
Car 'am mais que nuilla ren que sia;
Vas lui no.m val merces ni cortesia,
Ni ma beltatz ni mos pretz ni mos sens,
C’atressi.m sui enganad e trahia
Com degr’esser, s’ieu fos desavinens.

An mes mon cor et en granda error
Li lauzengier e.i fals devinador,
Abaissador de joi e de joven;
Quar vos qu’ieu am mais que res qu’el mon sia
An fait de me departir e lonhar,
Si qu’ieu no.us puesc vezer ni remirar,
Don muer de dol, d’ira e feunia.

Amics, s’ie.us trobes avinen,
Humil e franc e de bona merce,
Be.us amera, quan era m’en sove
Que.us trob vas mi mal e felon e tric;

Bels dous amics, ben vos puosc en ver dir
Qe anc no fo q’eu estes ses desir
Pos vos conosc ni.us pris per fin aman,
Ni anc no fo q’eu non agues talan,
Bels dous amics, g’eu soven no.us veses,

